
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔՆԵՐ  ՏՐԱՄԱԴՐԵԼՈՒ  ՄԱՍԻՆ
          Հիմք ընդունելով Հայաստանի Հանրապետության քաղաքացիական օրենսգրքի 685-րդ, 688-րդ հոդվածները, Հայաստանի Հանրապետության կառավարության 2011 թվականի փետրվարի 17-ի N 304-Ն որոշման 1-ին կետով հաստատված կարգի 6-րդ կետը և 2013 թվականի սեպտեմբերի 19-ի N1073-Ն որոշումը` Հայաստանի Հանրապետության կառավարությունը  ո ր ո շ ու մ է.

1. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Երևան քաղաքի, Կենտրոն համայնքի Իսահակյան փողոց N 28 շենք N 3 շինություն հասցեում գտնվող շենքի 1-ին հարկի         74,820,000 դրամ գնահատված արժեքով 164.6 քառ. մետր  ընդհանուր մակերեսով տարածքը և 3-րդ հարկից 81,211,000 դրամ գնահատված արժեքով 187.2 քառ.մետր ընդհանուր մակերեսով տարածքը 5 տարի ժամկետով, անհատույց օգտագործման իրավունքով տրամադրել «Նոյյան Տապան Հոլդինգ» սահմանափակ պատասխանատվությամբ ընկերությանը /այսուհետ` Ընկերություն/՝(գտնվելու վայրը՝ 0009 քաղ. Երևան, Իսահակյան 28)՝  «Նոյյան Տապան» լրատվական գործակալության գործունեության իրականացման նպատակով:  

2. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Երևան քաղաքի, Կենտրոն համայնքի Իսահակյան փողոց N28 շենք N3 շինություն հասցեում գտնվող շենքից գրահրատարակչական գործունեություն իրականացնող կազմակերպություններին /այսուհետ՝ Կազմակերպություններ/ Հայաստանի Հանրապետության օրենսդրությամբ սահմանված կարգով, 3 տարի ժամկետով, անհատույց օգտագործման  իրավունքով տրամադրել տարածքներ՝ համաձայն հավելվածի: 
3. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, եռամսյա ժամկետում, Ընկերության և Կազմակերպությունների հետ կնքել սույն որոշման 1-ին կետում և հավելվածում նշված տարածքների անհատույց օգտագործման մասին պայմանագրեր /այսուհետ` Պայմանագրեր/` Պայմանագրերում որպես պայման  սահմանելով, որ.

 1) յուրաքանչյուր տարի մինչև մայիսի 15-ը սույն որոշման 1-ին կետում նշված Ընկերությունը Հայաստանի Հանրապետության կառավարությանն առընթեր պետական գույքի կառավարման վարչություն է ներկայացնում Հայաստանի Հանրապետության մշակույթի նախարարության կողմից սահմանված չափորոշիչներին Ընկերության գործունեության ցուցանիշների համապատասխանությունը հավաստող փաստաթղթեր, իսկ սույն որոշման հավելվածում նշված Կազմակերպությունները՝ Հայաստանի Հանրապետության կառավարության 2013 թվականի սեպտեմբերի 19-ի N1073-Ն որոշմամբ հաստատված չափորոշիչների 4-րդ կետի 3-րդ ենթակետով սահմանված փաստաթղթեր, 
2) անհատույց օգտագործման իրավունքով տրամադրված տարածքներում օգտագործողների կողմից կամ այլ ծրագրերով անբաժանելի բարելավումները կարող են կատարվել միայն Հայաստանի Հանրապետության կառավարությանն առընթեր պետական գույքի կառավարման վարչության գրավոր համաձայնությամբ` առանց դրանց արժեքի փոխհատուցման,

 3) անհատույց օգտագործման իրավունքով տրամադրված սույն որոշման 1-ին կետում նշված տարածքը կարող է օգտագործվել միայն «Նոյյան Տապան» լրատվական գործակալության գործունեությունը կազմակերպելու նպատակով, իսկ սույն որոշման հավելվածում նշված տարածքները կարող են օգտագործվել միայն հավելվածում նշված Կազմակերպությունների կողմից իրականացվող գրահրատարակչական գործունեությունը կազմակերպելու նպատակով, 

 4) անհատույց օգտագործման իրավունքով տրամադրված տարածքները կամ դրանց մասերն օգտագործողների կողմից որևէ գույքային իրավունքով չեն կարող տրամադրվել այլ անձանց, 

5)  Պայմանագրերում նշված պարտավորությունները չկատարելու կամ ոչ պատշաճ կատարելու, իսկ սույն որոշման հավելվածում նշված Կազմակերպությունների հետ կնքված Պայմանագրերը՝ Հայաստանի Հանրապետության կառավարության 2013 թվականի սեպտեմբերի 19-ի N1073-Ն որոշման հավելվածի 9-րդ կետի 1-ին և 2-րդ ենթակետերով սահմանված դեպքում, ենթակա են լուծման,
6) Պայմանագրերի նոտարական վավերացման և դրանցից բխող գույքային իրավունքների պետական գրանցման ծախսերն ենթակա են իրականացման Ընկերության և Կազմակերպությունների միջոցների հաշվին:

Հավելված  

ՀՀ կառավարության 2016 թվականի 

ԳՐԱՀՐԱՏԱՐԱԿՉԱԿԱՆ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐՎՈՂ ՏԱՐԱԾՔՆԵՐԻ

	Հ/Հ
	Կազմակերպության անվանումը
	Հարկը
	Մակերեսը /քառ.մետր/

	1
	<Գրական Հայրենիք> ՓԲԸ
	1-ին
	196.5

	2
	<<Լույս> հրատարակչություն> ՓԲԸ
	2-րդ
	123

	3
	«Հայագիտական բարեգործական ընկերություն» Հ/Կ
	2-րդ
	51.5

	4
	<Անահիտ> ՓԲԸ
	3-րդ
	117.1


ՏԵՂԵԿԱՆՔ

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔՆԵՐ  ՏՐԱՄԱԴՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<Նոյյան Տապան Հոլդինգ> սահմանափակ պատասխանատվությամբ ընկերությունը, որպես <Նոյյան Տապան> լրատվական գործակալություն, իրականացնում է մշակութային, լրատվական, գովազդային, ինչպես նաև հրատարակչական գործունեություն /գրքերի, ամսագրերի, թերթերի, օրացույցների, քարտեզների, բացիկների հրատարակում, խմբագրում, պատճենահանում, տպագրում/, իսկ <Գրական Հայրենիք>, <<Լույս> հրատարակչություն>, <Անահիտ> փակ բաժնետիրական ընկերությունները և <Հայագիտական բարեգործական ընկերություն> հասարակական կազմակերպությունը  իրականացնում են  հրատարակչական գործունեություն:

Նշված կազմակերպությունները դիմել են ՀՀ կառավարությանն առընթեր պետական գույքի կառավարման վարչություն՝ վարչության տնօրինության Երևան քաղաքի Իսահակյան 28 հասցեում գտնվող շենքից կազմակերպություններին անհատույց օգտագործման իրավունքով տարածքներ տրամադրելու խնդրանքով, միաժամանակ վարչություն ներկայացնելով ՀՀ մշակույթի նախարարի 19.09.2012թ. թիվ 686-Ն հրամանով լրատվական գործակալություններին և ՀՀ կառավարության 19.09.2013թ. թիվ 1073-Ն որոշմամբ սահմանված կարգով գրահրատարակչական գործունեություն իրականացնող կազմակերպություններին անհատույց օգտագործման իրավունքով տարածքներ տրամադրելու համար պահանջվող փաստաթղթերը: 


Ելնելով վերոգրյալից և կարևորելով կազմակերպությունների կողմից իրականացվող աշխատանքները, ինչպես նաև հաշվի առնելով, որ նշված կազմակերպությունների կողմից ներկայացված փաստաթղթերի համաձայն <Նոյյան Տապան Հոլդինգ> սահմանափակ պատասխանատվությամբ ընկերությունը բավարարում է ՀՀ մշակույթի նախարարության կողմից մշակված չափորոշիչներին, իսկ <Գրական Հայրենիք>, <<Լույս> հրատարակչություն>, <Անահիտ> փակ բաժնետիրական ընկերությունները և <Հայագիտական բարեգործական ընկերություն> հասարակական կազմակերպությունը՝ ՀՀ կառավարության 19.09.2013թ. թիվ 1073-Ն որոշմամբ սահմանված չափորոշիչներին, ՀՀ կառավարությանն առընթեր պետական գույքի կառավարման վարչությունը՝ ընկերությունների կողմից ներկայացված փաստաթղթերի հիման վրա, մշակել է «Անհատույց օգտագործման իրավունքով տարածքներ հատկացնելու մասին» ՀՀ կառավարության որոշման նախագիծը:
ՏԵՂԵԿԱՆՔ

«Անհատույց օգտագործման իրավունքով տարածքներ  տրամադրելու մասին»

ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        12.03.2016թ.                               թիվ  01/83-5/9157-16

ՀՀ կառավարությանն առընթեր անշարժ գույքի կադաստրի պետական կոմիտե

12.03.2016թ.

թիվ  ՄՍ/1359-16
ՀՀ մշակույթի նախարարություն

17.03.2016թ.

թիվ 01/7.1/1006-16
ՀՀ արդարադատության նախարարություն

04.04.2016թ.

թիվ 01/14/3835-16


	Առաջարկվել է 
ա/ հստակեցնել այն, որ Նախագծի 3-րդ կետով նախատեսված տարածքների անհատույց օգտագործման պայմանագրերի  կնքման հետ միաժամանակ կազմակերպությունների հետ  պետք է կնքվեն նաև տարածքների սպասարկման պայմանագրեր:

բ/ Նախագծի 1-ին կետում «շուկայական արժեքով» բառերը փոխարինել «գնահատված արժեքով» բառերով, իսկ վերնագրում և ամբողջ տեքստում «հատկացնել» բառը փոխարինել «տրամադրել» բառով: 

գ/ հաշվի առնելով Հավելվածի 6.2-րդ կետը՝ «Հայագիտական բարեգործական ընկերություն» Հ/Կ-ի կողմից պետք է ներկայացվի ՀՀ կառավարության ծրագրում ամրագրված՝ պետություն-մասնավոր հատված համագործակցության սկզբունքին համապատասխանող և տնտեսական կամ սոցիալական որևէ ոլորտում պետություն-մասնավոր հատված համագործակցության զարգացմանը նպատակաուղղված ծրագիր, իսկ հաշվի առնելով Հավելվածի 6.4-րդ կետը՝ «Գրական Հայրենիք», «Լույս» հրատարակչություն» և «Անահիտ» փակ բաժնետիրական ընկերությունների կողմից պետք է ներկայացվեն տարածքի բարելավմանն ուղղված ներդրումային ծրագրեր, որոնք պարունակում են առաջարկվող ներդրումների  նկարագրությունը, ծավալը ու ակնկալվող արդյունքները:

դ/ ներկայացնել  Նախագծի հավելվածում նշված կազմակերպություններին անհատույց օգտագործման իրավունքով հանձնվող տարածքների գնահատված արժեքները, կազմակերպությունների գտնվելու վայրերը և վերջիններիս վերաբերյալ այլ տվյալներ, ինչպես նաև տարածքներ անհատույց օգտագործման տրամադրման հետ կապված այլ պայմաններ:
ե/ քննարկել տարածքները վարձակալությամբ տրամադրելու տարբերակը:
1. Որոշման նախագծի վերաբերյալ առաջարկություններ  և առարկություններ չկան:

1. Որոշման նախագծի վերաբերյալ առաջարկություններ  և առարկություններ չկան:

1.Որոշման նախագիծը համապատասխանում է Հայաստանի Հանրապետության օրենսդրությանը:


	Չի ընդունվել, քանի որ օգտագործման իրավունքով տրամադրված տարածքների սպասարկման պայմանագրերի կնքման վերաբերյալ դրույթ արդեն նախատեսված է ՀՀ  կառավարության 17.02.2011թ. N304-Ն որոշման հիման վրա հաստատված անհատույց օգտագործման պայմանագրերի օրինակելի ձևում
Ընդունվել է

Չեն ընդունվել, քանի որ «Հայագիտական բարեգործական ընկերություն» Հ/Կ-ին, «Գրական Հայրենիք», «Լույս» հրատարակչություն» և «Անահիտ» ՓԲԸ-ներին, որպես հրատարակչական գործունեություն իրականացնող կազմակերպություններ, անհատույց օգտագործման իրավունքով տարածքներ են  տրամադրվում ՀՀ կառավարության 19.09.2013թ. թիվ 1073-Ն որոշմամբ սահմանված կարգով:
Չի ընդունվել, քանի որ Որոշման նախագծում նշված կազմակերպությունների կողմից ներկայացված  փաստաթղթերի համաձայն <Նոյյան Տապան Հոլդինգ> ՍՊԸ-ն բավարարում է ՀՀ մշակույթի նախարարության կողմից մշակված չափորոշիչներին, իսկ <Գրական Հայրենիք>, <<Լույս> հրատարակչություն>, <Անահիտ> ՓԲԸ-ները և <Հայագիտական բարեգործական ընկերություն> Հ/Կ-ն՝ ՀՀ կառավարության 19.09.2013թ. թիվ 1073-Ն որոշմամբ սահմանված չափորոշիչներին:

	Կատարվել են համապատասխան փոփոխություններ




